
1. Իրավական ակտի ընդունման անհրաժեշտությունը 
 Սույն որոշման նախագծի ընդունումը պայմանավորված է ՅՈՒՆԵՍԿՕ-ի Մասնակցության ծրագրերի (Participation Programms) շրջանակներում՝ «Ալեքսանդր Սպենդիարյան» սկավառակով ալբոմ-գրքի թողարկմանը, Անրի Վեռնոյի (Աշոտ Մալաքյան, 1920-2002 թթ.) 100-ամյակին նվիրված միջազգային համաժողով Փոքր կինոնկարներ, համընդհանուր ժառանգություն, փոքր կինոթատրոնների պահպանում, հասանելիություն և տարածում գլոբալ պլատֆորմներում» և Միջոլորտային դասընթացներ եզդի աղջիկների և կանանց շարունակական կրթությունն ապահովելու նպատակով՝ տարրականից դեպի միջնակարգ կրթություն ծրագրերի հավուր պատշաճի իրականացման հանգամանքով, որի իրականացման համար հայկական կողմին է փոխանցել 59970 դոլարին համարժեք դրամ: 
Սույն որոշման նախագծը բխում է 2019 թվականին կայացած ՅՈՒՆԵՍԿՕ-ի 40-րդ գագաթնաժողովի ընթացքում ընդունած 40 / C 15 փաստաթղթից, որով հաստատվել են կազմակերպության անդամ պետությունների կողմից ներկայացված առաջարկները՝ կապված հոբելյանների նշման հետ 2020-2021 թվականների շրջափուլի համար: 2020-2021 թվականների համար Հայաստանի Հանրապետությունից հաստատվել են ռեժիսոր, սցենարիստ, գրող և պրոդյուսեր Անրի Վերնոյի ծննդյան 100-ամյա և կոմպոզիտոր և դիրիժոր Ալեքսանդր Սպենդիարյանի ծննդյան 150-ամյա հոբելյանները: 
1956 թվականից սկսած ՅՈՒՆԵՍԿՕ-ն իր մասնակցությունն ունի անդամ պետությունների կողմից նշվող պատմական իրադարձությունների կամ հանրահռչակ մարդկանց հոբելյաններին համաշխարհային ազդակ հաղորդելու գործում: Այդ նպատակով յուրաքանչյուր 2 տարվա համար հաստատվում են ՅՈՒՆԵՍԿՕ-ի հռչակավոր մարդկանց և կարևոր իրադարձությունների օրացույցները, որոնք կազմվում են համապատասխան հիմնավորումներով երկրներից ստացված հայտերի հիման վրա: 
ՅՈՒՆԵՍԿՕ-ի հավանությանն արժանացած ծրագրերի նպատակը՝
1.1. «Ալեքսանդր Սպենդիարյան» սկավառակով ալբոմ-գրքի թողարկում» (հեղինակ՝ «Ա. Սպենդիարյանի տուն-թանգարան» ՊՈԱԿ): 
Ալեքսանդր Սպենդիարյանի կյանքի ու ստեղծագործական ուղու մասին մինչ այժմ տպագրված գրքերը հայերենով կամ ռուսերենով են և օտարալեզու՝ հիմնականում անգլիախոս մարդկանց համար հասանելի չեն։ Նրա ստեղծագործությունների ձայնագրություններ արվեն են 20-րդ դարի 70-80 ական թվականներին: Կան մեծ թվով ստեղծագործություններ, որոնք մինչ օրս ձայնագրված չեն և անհայտ են մնացել հանրության համար:
Սպենդիարյանն իր կյանքի մեծ մասն ապրել է Ղրիմում, ուսանել Մոսկվայում և Սանկտ-Պետերբուրգում, կյանքի վերջին տարիներին տեղափոխվել Հայաստան։ Ուստի նրա վերաբերյալ արխիվային նյութերը սփռված են տարբեր արխիվներում, որը դժվարացնում է ուսումնասիրողների գործը։ Այս բոլոր խնդիրները մեկտեղելով, մենք կարևոր և արդիական ենք համարում երկլեզու պատկերագրքի և ձայնասկավառակի մի ամբողջական մնայուն արժեքի հրատարակելու գաղափարը։ Այն օգտակար կլինի և՛ ուսումնասիրողների, և երաժիշտների, և՛ ընդհանրապես հասարակության լայն խավերի համար։ Աշխարհում սփռված շատ հայորդիներ, որոնք չգիտեն հայերեն, հնարավորություն կունենան անգլերենով ծանոթանալու մեծ կոմպոզիտորի ժառանգությանը։
1.2. Անրի Վեռնոյի (Աշոտ Մալաքյան, 1920-2002 թթ.) 100-ամյակին նվիրված միջազգային համաժողով՝ Փոքր կինոնկարներ, համընդհանուր ժառանգություն, փոքր կինոթատրոնների պահպանում, հասանելիություն և տարածում գլոբալ պլատֆորմներում» (հեղինակ՝ «Հայաստանի ազգային կինոկենտրոն» ՊՈԱԿ): 
Կներկայացվեն սփյուռքի ֆիլմարտադրողների ժառանգությունը, որպես մեկնարկային կետ օգտագործելով Անրի Վեռնոյի ժառանգությունը: Կներկայացվեն նաև նախկին սոցիալիստական երկրների կինեմատոգրաֆիական ժառանգությունը, որոնք հաճախ դուրս են մնացել տարբեր պատճառներով:
1.3. Միջոլորտային դասընթացներ եզդի աղջիկների և կանանց շարունակական կրթությունն ապահովելու նպատակով՝ տարրականից դեպի միջնակարգ կրթություն (հեղինակ «Կայուն զարգացման նախաձեռնություն» ՀԿ): Նախատեսվում է եզդիաբնակ համայնքների 50 ուսուցիչների, սոցիալական աշխատողների և քաղ. հասարակության կազմակերպությունների ներկայացուցիչների համար իրականացնել դասընթացներ՝ (երկու 4-օրյա դասընթացներ, յուրաքանչյուր դասընթացին՝ 25 մասնակից) նպատակ ունենալով նպաստել եզդի աղջիկների և կանանց հիմնարար իրավունքների ու ազատությունների պաշտպանությանը՝ խթանելով միջոլորտային համագործակցություն՝ ի նպաստ եզդի աղջիկների/կանանց կրթության հասանելիության:

2. Ընթացիկ իրավիճակը և խնդիրները
ՅՈՒՆԵՍԿՕ-ն Մասնակցության ծրագրերի (Participation Programms) շրջանակներում հայկական կողմին է փոխանցել 59970 դոլարին համարժեք 31040.8 հազ. դրամ (փոխարժեք՝ 517.606 դրամ), միևնույն ժամանակ որոշման նախագծով նախատեսվում է ՀՀ Կրթության, գիտության, մշակույթի և սպորտի նախարարության «1168. Արվեստների ծրագրի» «11005. Մշակութային միջոցառումների իրականացում» միջոցառման հատկացումներից կատարել 6208.2  հազ. դրամի վերաբաշխում, որն ուղղվելու է նշված ծրագրերն իրականացնող կազմակերպությունների ԱԱՀ-ի վճարմանը: Երեք ծրագրերի իրականացման համար ընդհանուր գումարը կազմում է 37249.0 հազար դրամ, որն անհրաժեշտ է բաշխել շահառու երեք կազմակերպությունների միջև:
     Որոշման նախագծով նախատեսված «1168. Արվեստների ծրագրի» «11005. Մշակութային միջոցառումների իրականացում» միջոցառման վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չկա: 

3. Կարգավորման նպատակը և բնույթը
«Ալեքսանդր Սպենդիարյան» սկավառակով ալբոմ-գրքի թողարկում», Անրի Վեռնոյի (Աշոտ Մալաքյան, 1920-2002 թթ.) 100-ամյակին նվիրված միջազգային համաժողով՝ Փոքր կինոնկարներ, համընդհանուր ժառանգություն, փոքր կինոթատրոնների պահպանում, հասանելիություն և տարածում գլոբալ պլատֆորմներում» և Միջոլորտային դասընթացներ եզդի աղջիկների և կանանց շարունակական կրթությունն ապահովելու նպատակով՝ տարրականից դեպի միջնակարգ կրթություն ծրագրերի իրականացման նպատակով առաջարկվում է՝ ֆինանսական հատկացումներ տրամադրել 37249.0 հազար դրամ:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

5. Իրավական ակտի կիրարկման դեպքում ակնկալվող արդյունքը
ՅՈՒՆԵՍԿՕ-ի հավանությանն արժանացած «Ալեքսանդր Սպենդիարյան» սկավառակով ալբոմ-գրքի թողարկում» ծրագրի իրականացմամբ կմեկտեղվեն Ալեքսանդր Սպենդիարյանի կյանքի ու ստեղծագործական ժառանգության ամբողջականությունը։ Պատկերագիրքը կներառի փաստագրական նյութեր՝ լուսանկարներ, ձեռագրեր, համերգային ազդագրեր ու ծրագրեր, անձնական իրեր  որոնք պահվում են, թե՛ կոմպոզիտորի տուն-թանգարանի, թե՛ այլ արխիվներում ու ֆոնդերում։ Դրանցից մեծ մասը կհրապարակվի առաջին անգամ։ Դա հնարավություն  կտա  հանրայանցնելու թանգարաններում և արխիվներում պահվող այն նյութերը, որոնք տեսանելի չեն հանրության համար։ 
Ձայնասկավառակում տեղ կգտնեն կոմպոզիտորի թե՛ հայտնի, և թե՛ մինչ այժմ հազվադեպ կատարված համամարդկային արժեք ներկայացնող ստեղծագործություններ։
Անրի Վեռնոյի (Աշոտ Մալաքյան, 1920-2002 թթ.) 100-ամյակին նվիրված միջազգային համաժողով՝ Փոքր կինոնկարներ, համընդհանուր ժառանգություն, փոքր կինոթատրոնների պահպանում, հասանելիություն և տարածում գլոբալ պլատֆորմներում»  ծրագրի իրականացման արդյունքում կներկայացվեն նոր հետազոտություն սփյուռքի և այլ փոքրամասնությունների կինոյի ոլորտները նախկին Խորհրդային Միության տարածքից՝ ներգրավելով միջազգային հետազոտողներին, ինչպես նաև հատուկ շեշտադրում կատարելով Հայաստանի վրա, կհանրահռչակվի այս բազմաժանր կինոժառանգության համաշխարհային կարևորությունը, կխթանվի նմանատիպ ժառանգության փոխանակման ճանապարհներին առնչվող երկխոսությունը տարբեր ազգերի և մշակույթների միջև, հասցեական քննարկում կծավալվի ժամանակակից կինոյի պահպանման և արխիվացման նոր մեթոդների վերաբերյալ, խորհրդաժողովի արդյունքները  կտարածվեն առցանց հարթակների և անգլերեն տպագիր նյութերի միջոցով և այլն:
Միջոլորտային դասընթացներ եզդի աղջիկների և կանանց շարունակական կրթությունն ապահովելու նպատակով՝ տարրականից դեպի միջնակարգ կրթություն ծրագրի իրականացումից ակնկալվող արդյունքներն են եզդիական համայնքների և տեղական քաղաքացիական հասարակության կազմակերպությունների (ՔՀԿ) 25 ուսուցիչների կարողությունների զարգացումը` ի նպաստ ուսումնական գործընթացում հավասար և մատչելի կրթության հնարավորությունների և մեխանիզմների կիրառման,  ՔՀԿ-ների և դպրոցների 25 սոցիալական աշխատողների հմտությունների զարգացումը` եզդի ծնողների հետ իրավունքահեն և ոչ-խտրական ծնողավարման աշխատանքներ իրականացնելու համար, միջոլորտային համագործակցության խթանումը Հայաստանում՝ եզդի աղջիկների և կանանց իրավունքների դեմ պայքարում,  Հայաստանի 7 մարզերում (6 մարզեր և Երևան) եզդի աղջիկների և կանանց շրջանում հետագա կրթության և մարդու իրավունքների խթանմանն ուղղված տեղեկատվական լայն արշավը:      

Իրավական ակտի ընդունումը հաստատված արդյուքային ցուցանիշներում առաջացնում է երեք միավորի փոփոխություն:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն

«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունումը Հայաստանի Հանրապետության պետական բյուջեում առաջացնում է 31040.8 հազար դրամ գումարի եկամուտների և ծախսերի ավելացում: 

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
ՅՈՒՆԵՍԿՕ-ի Մասնակցության ծրագրերի (Participation Programms) շրջանակներում իրականացվող «Ալեքսանդր Սպենդիարյան» սկավառակով ալբոմ-գրքի թողարկումը, որը կնպաստի հայ մեծանուն կոմպոզիտորի ժառանգության և կյանքի միջազգայնացմանը և հանրահռչակմանը, բխում է Հայաստանի Հանրապետության կառավարության 2021 թվականի օգոստոսի 18-ի N 1363-Ա «Հայաստանի Հանրապետության կառավարության ծրագրի մասին» որոշման հավելվածի 4.9 Մշակույթ բաժնի հետևյալ դրույթից. հայկական պատմամշակութային ժառանգության (նյութական և ոչ նյութական) պահպանության, ուսումնասիրության, օգտագործման և հանրայնացման շարունակականության ապահովումը:

    ՅՈՒՆԵՍԿՕ-ի 2020-2021 թթ. մասնակցության ծրագրի շրջանակներում հաստատված՝ «Անրի Վերնոյի (Աշոտ Մալաքյան, 1920-2002) 100-ամյակին նվիրված միջազգային համաժողով «Փոքր կինոնկարներ. համընդհանուր ժառանգություն, փոքր կինոթատրոնների պահպանում, հասանելիություն և տարածում գլոբալ պլատֆորմներում» (հեղինակ` «Հայաստանի ազգային կինոկենտրոն» ՊՈԱԿ) ծրագիրը համահունչ է մշակույթի ոլորտում պետության կողմից իրականացվող քաղաքականությանը, և բխում է Հայաստանի Հանրապետության կառավարության 2021 թ.-ի օգոստոսի 18-ի N 1363-Ա և Հայաստանի Հանրապետության ազգային ժողովի 2021 թ.-ի օգոստոսի 26-ի ԱԺՈ-002-Ն որոշումներով հաստատված Հայաստանի Հանրապետության կառավարության 2021-2026 թթ.-ի ծրագրի Հավելվածի 4.9 կետի հետևյալ ենթակետերից.
· հայկական պատմամշակութային ժառանգության (նյութական և ոչ նյութական) պահպանության, ուսումնասիրության, օգտագործման և հանրայնացման շարունակականության ապահովումը,
· ժամանակակից տեղեկատվական տեխնոլոգիաների կիրառման ընդլայնումը, ժառանգության թվայնացումը, տեղեկատվական շտեմարանների և միացյալ ինքնաշխատ համակարգերի շարունակական զարգացումը:
Միջոլորտային դասընթացներ եզդի աղջիկների և կանանց շարունակական կրթությունն ապահովելու նպատակով՝ տարրականից դեպի միջնակարգ կրթություն ծրագրի իրականացումը պայմանավորված է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թ.թ. ծրագրի «Կրթություն» բաժնում արձանագրված ներքոնշյալ կետերով՝
· ամբողջությամբ փոխել և ներդնել նոր դասագրքեր և ուսումնական նյութեր՝ նոր չափորոշիչների համաձայն, բարելավել մեդիագրագիտության մակարդակը, զարգացնել օտար լեզուների , մասնավորապես՝ ռուսերենի, անգլերենի, ֆրանսերենի, նաև տարածաշրջանի լեզուների ուսուցումը,
· ներդնել ուսուցիչների մասնագիտական զարգացման տարբերակված քաղաքականություն՝ ելնելով ուսուցիչների տարբեր խմբերի կարիքներից, ներդնել ուսուցչի աշխատանքային առաջխաղացման, մասնագիտական շարունակական զարգացման և վարձատրության փոխկապակցված մեխանիզմ՝ հնարավորություն ընձեռելով բոլոր ուսուցիչներին ունենալու առնվազն աշխատավարձի 30-50% բարձրացում, ամբողջությամբ վերանայել մանկավարժական կրթության համակարգը՝ երիտասարդների շրջանում ուսուցչի մասնագիտությունը դարձնելով պահանջված հեղինակավոր և արդիական:

9.   Այլ տեղեկություններ.
Չկան:



